
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
২৭০ শ্রীহট্টের ইতিব তৃতীয় ভাগ-তৃতীয় খণ্ড
উক্ত বাজার এখনও আছে। ১১৮১ সালে তাহার মৃত্যু হয়।
“এইরূপ নানাবিধ কীৰ্ত্তিকলাপ বিদ্যমান রাখিয়া সুখ্যাতির সহিত নবাব প্রদত্ত জায়গীর ভোগ করতঃ মোহাম্মদ আলী খা নামে একটি সুযোগ্য পুত্র রাখিয়া দানীশমন্দ পরলোক গমন করিলে” উক্ত মোহাম্মদ আলীই সম্পত্তির একমাত্র অধিকারী হন। মোহাম্মদ আলী পিতার মৃত্যুর পূৰ্ব্বেই (১১৭৯ বাংলায়) শ্রীহট্টের সদরে নায়েব কাজির পদ প্রাপ্ত হন এবং ৩/৪ বৎসর সদরে কাৰ্য্য করিয়া তরফের কাজির পদে অধিষ্ঠিত হন।
“১১৯৯ বাংলার মৌলবী মোহাম্মদ আলী খান নাগা ও কুকিদের বিদ্রোহ” দমনে বিশেষ সহায়তা করিয়াছিলেন। “ইহাতে ইংরেজ গবর্ণমেণ্ট ও তৎকালীন সম্রাট (২য়) শাহআলম বাহাদুর সন্তুষ্ট হইয়া তাহাকে বিনা পাশে বন্দুক ব্যবহার করিতে ও কতক সৈন্য রাখিতে অনুমতি দেন এবং আরও কতক জায়গীর পুরস্কার স্বরূপ প্রদান করেন। ১২২৫ বাং অব্দে ঐ জায়গীর মধ্যে কতক বাজেয়াপ্ত হইয়া কর ধার্য্য হয় ।”
গৌস আলী ও তৎপরবৰ্ত্তিগণ
ইহার পুত্র মৌলবী গৌস আলী খা। ইনি বৃটিশ গবর্ণমেন্ট হইতে হাল ভূমি নিষ্কর বলিয়া প্রাপ্ত হইয়াছিলেন। প্রসিদ্ধ সিপাহী বিদ্রোহের সময় চট্টগ্রামের বিদ্রোহিগণ লংলায় উপস্থিত হইয়া
ইহার নিকট হইতে রসদ আদায় করিয়া লইয়াছিল। এইজন্য গোঁস খাকে পশ্চাৎ নিৰ্দ্দোষিত প্রমাণ দিতে বিশেষ বেগ পাইতে হইয়াছিল ।
মৌলবী গৌস আলী খা অতিশয় ধৰ্ম্মভীরু ও সচ্চরিত্র ব্যক্তি ছিলেন । তিনি কোন দুরভিসন্ধিজনিত দোষ-সংসৃষ্ট ছিলেন না। বিচারের দিন সহস্ৰ সহস্র প্রজা শ্রীহট্ট শহরে উপস্থিত হইয়াছিল এবং তাহারা উৎকণ্ঠার সহিত আদেশ শুনিতে অপেক্ষা করিতেছিল। পরে তিনি নির্দোষ প্রতিপন্ন হইলে তাহারা উৎফুল্লচিত্তে গৃহে ফিরিয়াছিল।
ইহার পুত্রের নাম আলী আহম্মদ খা । ১৮৬৯ খৃষ্টাব্দের লুশাই সময়ে গবর্ণমেণ্টের সহায়তা করায় গবর্ণমেণ্ট তাহাকে ধন্যবাদ প্রদান করেন। শ্রীহট্ট শহরে তাহার নিৰ্ম্মিত চারিটি পাকা কুঠি ছিল, বিগত ভূকম্পে তাহা ভূমিসাৎ হইয়া গিয়াছে।
একদা ত্রিপুরার মহারাজ সহ সাক্ষাৎক্রমে তিনি মহারাজকে বহুমূল্য এক ছুরিকা উপহার দিয়াছিলেন । মহারাজও তাহাকে আদর সহকারে গ্রহণ করিয়া আপ্যায়িত করিয়াছিলেন । তিনি হস্তীখেদা করিতে বিশেষ উৎসাহী ছিলেন; এতদুপলক্ষে প্রতাপগড় গমনকালে তিনি জফরগড়ের স্বগীয় মোহাম্মদ আরশদ চৌধুরী ও মৈনার স্বগীয় গৌরচন্দ্র চৌধুরী কর্তৃক অভ্যর্থত হইয়া প্রতাপগড়ের পাহাড়ে গমন করেন। ঐ সময়ে আকস্মিক কারণে উক্ত গৌরচন্দ্র চৌধুরী হইতে তিনি পঞ্চশত মুদ্রা উপস্থিত ব্যায়ার্থ আনয়ন করেন, পরে তাহা পরিশোধত হয়। এই সময়েই তৎকর্তৃক জফর গড়ের ভূসম্পত্তি অৰ্জ্জিত হইয়াছিল। ১২৮১ বঙ্গাব্দে বসন্তরোগে তাহার মৃত্যু হয় ।
ইহার একমাত্র পুত্রের নাম মৌলবী আলী আমজদ খা । পিতার মৃত্যুর সময় ইনি পাচ
3. Hunter's Statistical Accounts of Assam VOLTI (Sylhet) p. 130 44; stoo so
ংশ ২য় ভাগ ৫ম গগু ৩য অধ্যায়ে এ প্রসঙ্গ দৃষ্ট হইবে ।

		 এই পাতা শেষ সম্পাদিত হয়েছে ০২:৩৪টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]

